
ኣዳለውቲ ጽሑፍ፦  ኣባላት ክሊኒክ ሕክምና ስርዓተ-መትኒ  ህጻናት        ሕታም ናይ 

06/11 

 

ረስናዊ ምንቅጥቃጥ ኣካላት  

ሓበሬታ ንተሓከምቲ  

 
ረስናዊ ምንቅጥቃጥ ኣካላት እንታይ እዩ?  

- ረስናዊ ምንቅጥቃጥ ኣካላት ክበሃል እንከሎ ረስኒ  ኣካላት ዝጠንቁ’ሞ ካብ ቍጽጽር ወጻኢ ዝዀነ  ምንፍጥፋጥ ማለት እዩ (ሙቐት ኣካላት 

ኣብ ውሽጢ እዝኒ  ወይ መሃንቱስ > 38.5° C ምስዝኸውን)።  

- ብገምጋም 5 ካብ 100 ህጻናት ረስናዊ ምንቅጥቃጥ ኣካላት የጋጥሞም 

- ዕድሚኦም ኣብ ሞንጎ  6 ኣዋርሕን 6 ዓመታትን ዝዀነ  ህጻናት እቶም ቀንዲ ተጸለውቲ ኰይኖም፡  ረስናዊ ምንቅጥቃጥ ኣካላት ኣብ 2ይ 

ዓመት ዕድሚኦም ብተደጋጋሚ የጋጥሞም  

- ምዕጓጕ ኣባላት ስድራ-ቤት ከም ንቡር ግብረ-መልሲ ክውሰድ ይኽእል 

- ረስናዊ ምንቅጥቃጥ ኣካላት ኣካል ሕማም ባርያ ኣይኰነ ን  

- መብዛሕትኡ ግዜ፡  ጠንቂ ረስናዊ ምንቅጥቃጥ ኣካላት፡  ድምር ናይ ጀነ ቲካዊ ረቛሒታት (ጀነቲካዊ ድሕረ-ባይታ ናይ’ቲ ህጻን) 

ከምኡ’ውን ደጋውያን ቀስቀስቲ ኵነ ታት (ንኣብነ ት ቫይረስ ዝጠንቆም ረኽስታት ናይ ላዕለዋይ ሻምብቆ ስርዓተ-ምስትንፋስ) ኰይኑ ኢና 

እንረኽቦ።0  

 
ረስናዊ ምንቅጥቃጥ ኣካላት መዓስ የጋጥም፤  ብኸመይ ከ ከላልዮ እኽእል?  

- ረስናዊ ምንቅጥቃጥ ኣካላት ብሃንደበት ዘጋጥም ኰይኑ ኣብ መጀመርታ ምውሳኽ ሙቐት ኣካላት ይኽሰት። ይኹን  እምበር ኣብ ዝዀነ  ሰዓት 

ናይ’ቲ ኣብ ዝሓመመ ህጻን  ረስኒ  ኣካላት ዝህልወሉ እዋን ከጋጥም እውን  ይኽእል እዩ።  

- ከምኡ ዘጋጥሞም ህጻናት ሃንደበት ሃለዋቶም የጥፍኡ፡  ህርመታዊ ምንፍጥፋጥ ኣካላት የርእዩ፣  ኣብ ገሊኡ ድማ ኣካላቶም ይደርቕ ወይ 

ዘልሓጥሓጥ ይብል። ኣዒንትታቶም ኩሉ ሳዕ  ክፉታትን ብዘይስሩዕ  ኣገባብ ቈላሕላሕ ዝብላን እየን።  

- መብዛሕትኦም ረስናዊ ምንቅጥቃጥ ኣካላት ንትሕቲ 3 ደቓይቕ ዝኣክል እዋን ጥራይ እዮም ዝጸንሑ። እቲ ረስናዊ ምንቅጥቃጥ ኣካላት 

ተኸሲትሉ ጸኒሑ ዝበሃል እዋን፡  እቲ ህጻን ምንፍጥፋጥን ዘይንቡር ምሽምቓቕ ጭዋዳታትን ከርእየሉ ዝጸንሕ ግዜ ጥራይ እዩ።  

- እንተዘየሎ ህጻናት ድሕሪ ረስናዊ ምንቅጥቃጥ ኣካላት ናብ ድቃስ እዮም ዝኣትዉ። እዚ ማለት ረስናዊ ምንቅጥቃጥ ኣካላት ቀጺሉ ማለት 

ኣይኰነ ን።  

- ምንቅጥቃጥ ኣካላት ንልዕሊ 15 ደቓይቕ ምስዝጸንሕ ወይ ኣብ ውሽጢ 24 ሰዓታት ብተደጋጋሚ ምስዝኽሰት ወይ ኣብ ፍርቂ ኣካላት ጥራይ 

ምስዝረአ ወይ ድማ ድሕሪ ክስተት ምንቅጥቃጥ ኣካላት ፍርቂ ጐድኒ  ኣካላት ናይ ህጻን ምስዝለምስ፡  ዝተሓላለኸ ረስናዊ ምንቅጥቃጥ 

ኣካላት ኣጋጢሙ ክንብል ንኽእል። 

 
ረስናዊ ምንቅጥቃጥ ኣካላት ከመይ ዝኣመሰሉ ተኽእሎ ሓደጋታት እዩ ዘስዕብ?  

- ቅጽበታዊ መልክዕ  ሒዞም ዘጋጥሙ እኳ እንተዀኑ፡  ረስናዊ ምንቅጥቃጥ ኣካላት ዝዀነ  ይኹን ተወሳኺ ጕድኣት የብሎምን!  

- ረስናዊ ምንቅጥቃጥ ኣካላት ኣብ ዝቕጽል ኣእምሮኣዊ ምዕባለ ናይ’ቲ ህጻን ዘስዕቦ ዝዀነ  ይኹን  ጸገም የልቦን።  

- ምስ ረስናዊ ምንቅጥቃጥ ኣካላት ዝተኣሳሰሩ ተርእዮታት ሞት የለዉን።  

- ይኹን እምበር፡  ክሳብ ዝተናውሐ ዕድመ ተርእዮታት ዝቕጽሉ ረስናዊ ምንቅጥቃጥ ኣካላት ክውገዱ ይግባእ። በዚ ምኽንያት እዚ እዩ 

እምበኣር ኣብ እዋን ህጹጽ ኵነት ዘገልግል መድሃኒት ዝወሃበኩም ዘሎ (ኣብ ታሕቲ ተመልከቱ)።  

- ምስ ረስናዊ ምንቅጥቃጥ ኣካላት ብዝተኣሳሰር ቀጺሉ ክምዕብል ዝኽእል ናይ ሕማም ባርያ ጸገም፡  ተኽእሎኡ ኣዝዩ ትሑት እዩ (ኣስታት 

4 %)።  



- ግን  ከኣ ጠንቂ ረስኒ  ኣካላት ዝዀነ  ዕቱብ ሕማም ክህሉ ስለዝኽእል፣  እንተዀነ  ውላድኩም ሒዝኩም ናብ ሓኪም/ዶክተር ክትቀርቡ፡  

እንተገደደ ድማ ክትድውሉ ይግባእ።  

 
ረስናዊ ምንቅጥቃጥ ኣካላት ክደጋገም ይኽእል ዶ?  

- መብዛሕትኦም ህጻናት ሓንሳብ እዩ ረስናዊ ምንቅጥቃጥ ኣካላት ዘጋጥሞም።  

- ኣስታት 30 % ህጻናት ካልኣይ ሳዕ  ክረኣዮም እንከሎ፣  እቶም 10 % ድማ ሳልሳይ ወይ ልዕሊኡ ግዜ ረስናዊ ምንቅጥቃጥ ኣካላት 

የርእዩ።  

ካብ ረስናዊ ምንቅጥቃጥ ኣካላት ንኽከላኸል እንታይ ክገብር እኽእል?  

- ከም መከላኸሊ ረስናዊ ምንቅጥቃጥ ኣካላት - ምሉእ ውሕስነት ዝህብ ዝዀነ  ይኹን ኣገባብ የልቦን፤  ዋላ እውን እቲ ምክልኻላዊ ጽልዋ 

ዘለዎ ዝበለጸ መጕደሊ ረስኒ  መድሃኒት ብስሩዕ  እንተተዋህበ ንረስናዊ ምንቅጥቃጥ ኣካላት ክኽልክል ኣይክእልን እዩ።  

- ኣብ ገሊኡ ረስናዊ ምንቅጥቃጥ ኣካላት ከም ቀዳማይ ምልክት ናይ ረስኒ  ኰይኑ ክኽሰት ይኽእል እዩ።  

- ንውላድካ ምሉእ ለይቲ ኮፍ ኢልካ ክትከታተሎ ኣድላዪ ኣይኰነ ን። ዋላ እውን ረስናዊ ምንቅጥቃጥ ኣካላት እንተኣጋጠመ፡  ዝዀነ  ይኹን 

ጥዕናዊ ጸገም ዘስዕብ ኣይኰነ ን። ሰብ ከይረኣዮም ረስናዊ ምንቅጥቃጥ ኣካላት ኣጋጢምዎም ሃስያ ዝወረዶም ህጻናት የለዉን።  

- ከም ኤሌክትሮካርዲዮግራም (Elektroenzephalogramm) ወይ ናይ ሓንጎል ኤም.ኣር.ኣይ ዝኣመሰሉ ተወሰኽቲ ናይ ማሽን መርመራታት 

ሳሕቲ ጥራይ እዮም ከድልዩ ዝኽእሉ።  

 
ረስናዊ ምንቅጥቃጥ ኣካላት ኣብ ዘጋጥመሉ እንታይ ክገብር ይግብኣኒ?  

- ህድእ ምባል!  

- ንውላድካ ንጐድኑ ኣደቅሶ፦ ኣብ እዋን  ምንፍጥፋጥ ኣካላቱ ኰነ  ድሕሪኡ ኣብ ዘሎ እዋን። ንገለ ህጻናት ድሕሪ ረስናዊ ምንቅጥቃጥ 

ኣካላት ተምላስ ይገብረሎም እዩ።  

- ኣብ ትሕቲ ዝዀነ  ይኹን  ኵነት ንውላድካ ክትንቕንቖ፡  ከተመንግጎ፡  ኣብ ሞንጎ  ኣስናኑ ገለ ነ ገ ር ከተእትወሉ፡  ኣፍካ ኣብ ኣፉ ጌርካ 

ትንፋስ ክትህቦ (ህጻናት ድሕሪ ረስናዊ ምንቅጥቃጥ ደም ኣካላት ኣካላቶም ሓውሲ ሰማያዊ ሕብሪ ሒዙ ክረአ ተኽእሎ እሎ) ኰነ  ማይ 

ክትርብርበሉ ኣይግባእን።  

- ንውላድካ ክሃስዮ ዝኽእል ንዘበለ ነ ገ ር ካብ ኣካላቱን ጥቓኡን ኣልግሰሉ።  

- እንተተኻኢሉ ንምዕባለታት ረስናዊ ምንቅጥቃጥ ኣካላት ናይ ውላድካ ብቐረባ ተኻታተሎን ገደብ እዋን ናይ’ቲ ረስናዊ ምንቅጥቃጥ 

ኣካላት ንምፍላጥ ሰዓት ሓዝን።  

- እቲ ረስናዊ ምንቅጥቃጥ ኣካላት ካብ 2-3 ደቓይቕ ዝበዝሕ ምስዝኸውን፡  ብመቐመጫኡ Diazepam Rektiole ሃቦ (ክብደት ኣካላቶም 

ትሕቲ 20 ኪሎ ግ. ንዝዀነ  ህጻናት፦ 1 x 5 ሚ.ግ.፣  ክብደት ኣካላቶም ልዕሊ 20 ኪሎ ግ. ንዝዀነ  ህጻናት፦ 1 x 10 ሚ.ግ.)። 

- እቲ ረስናዊ ምንቅጥቃጥ ኣካላት ድሕሪ 5 ደቓይቕ ምስዘየቋርጽ፡  ንኻልኣይ ግዜ Diazepam Rektiole ብምሃብ ናብ ናይ ህጹጽ ረድኤት 

ዶክተር ደውል (ተሌ. 144)።  

- እቲ ዕላማ ንነ ዊሕ እዋን (ማለት ንልዕሊ 20 ደቓይቕ) ዝጸንሕ ረስናዊ ምንቅጥቃጥ ኣካላት ምውጋድ እዩ።  

- ድሕሪ ክስተት ረስናዊ ምንቅጥቃጥ ኣካላት፦ምስ ሓኪምካ ተራኺብካ ውላድካ ብቕጽበት ክረአ ከምዘድልዮን ከምዘየድልዮን ተላዘብ።  

 

ዝዀነ  ይኹን  ተወሳኺ ሕቶ ምስዝህልወኩም፡  ብኽብረትኩም ንናትኩም ሓፈሻዊ ሓኪም ወይ ሓኪም ህጻናት ተወከሱ ወይ ብመገዲ ቍጽሪ ተሌፎን  

0900 554 774 ናብ Luzerner Kinderspital ደውሉ።  


